[image: image1.wmf]
                                               
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ

ՆԱԽԱՐԱՐ

[image: image2.jpg]1E
»

(3
O

7


















	0010, Երևան-10, Հանրապետության հրապարակ,

 Կառավարական տուն, 3
	Հեռ./Ֆաքս (374 10) 524-641

էլ. փոստ. agro@minagro.am


ՀՀ  ԿԱՌԱՎԱՐՈՒԹՅԱՆ 

ԱՇԽԱՏԱԿԱԶՄԻ  ՂԵԿԱՎԱՐ 

ՊԱՐՈՆ  ԴԱՎԻԹ ՍԱՐԳՍՅԱՆԻՆ
Ի կատարումն մշտապես գործող ֆինանսատնտեսական 

նախարարական կոմիտեի 2012թվականի նոյեմբերի 15-ի 

N 23.14/[135386]-12 արձանագրության 4-րդ կետի հանձնարարականի


Հարգելի պարոն Սարգսյան,

Պտղատու ծառատեսակների տնկիները և խաղողի արմատակալները հանրապետություն ներկրվում են 060210 և 060220 ԱՏԳ ԱԱ ապրանքախմբի ծածկագրերով: Հայաստանի Հանրապետության մաքսային ծառայության http://www.customs.am/Content.aspx?itn=csCIImportStatistics ինտերնետային կայքում զետեղված <<ՀՀ արտաքին առևտուրն ԱՏԳ ԱԱ-ի ապրանքախմբերով (2012թ. I-IX ամիսներ)>> տեղեկատվության մեջ ապրանքները ներկայացված են ԱՏԳ ԱԱ քառանիշ 0602 ծածկագրերով <<Այլ կենդանի բույսեր (ներառյալ դրանց արմատները), արմատակալներ և առանձին մասեր, սնկի միցելիումներ>> և հստակ չեն երևում ներկրված ապրանքների անվանումները: 2011 թվականին 0602 ԱՏԳ ԱԱ ծածկագրով հանրապետություն են ներկրվել 920600 ապրանք՝ 1170700 ԱՄՆ դոլար և 36.5 տոննա՝ 106100 ԱՄՆ դոլար մաքսային արժեքով, իսկ 2012 թվականին նույն ծածկագրով հանրապետություն է ներկրվել համապատասխանաբար 2077500 ապրանք՝ 1884100 ԱՄՆ դոլար և 37.1 տոննա՝ 99200 ԱՄՆ դոլար մաքսային արժեքով:

2011 թվականին ՀՀ ներկրված ապրանքի 1 հատի մաքսային արժեքը՝ մեկ դոլարի փոխարժեքը 370 դրամ հաշվարկելու դեպքում կազմում է 470 դրամ, իսկ 2012 թվականին ներկրված ապրանքի մաքսային արժեքը՝ 400 դրամ դոլարի փոխարժեքի դեպքում` 364 դրամ: 

Հաշվի առնելով, որ 0602 ԱՏԳ ԱԱ ծածկագրով հանրապետություն են ներկրվում ոչ միայն պտղատու ծառատեսակների տնկիներ և խաղողի արմատակալներ, այլ նաև դեկորատիվ և այլ բույսեր ու դրանց առանձնացված մասեր և այլն, մաքսային արժեքների նման հաշվարկի և համապատասխան վերլուծությունների կատարումը գտնում եմ ոչ նպատակահարմար:

Միաժամանակ տեղեկացնում եմ, որ հանրապետություն ներկրվող պտղատու ծառերը և խաղողի արմատակալներն ավելացված արժեքի հարկից ազատելը խթան կհանդիսանա նոր՝ բարձր բերքատու սորտերի ներկրման, սորտաթարմացման, հանրապետությունում պտղատու ծառատեսակների ու խաղողի մշակության նոր տեխնոլոգիաների ներդրման, պտղաբուծության և ինտենսիվ այգեգործության զարգացման, ինչպես նաև հանրապետություն ներկրվող տնկիների և արմատակալների ծավալների ավելացման գործում:

 Հաշվի առնելով վերոգրյալը` Հայաստանի Հանրապետության գյուղատնտեսության նախարարությունը կարևորում է պտղատու ծառերի և խաղողի արմատակալների ավելացված արժեքի հարկից ազատելու խնդիրը:

ՀԱՐԳԱՆՔՈՎ`

Կատարող`

բուսաբուծության և բույսերի
պաշտպանության վարչության
պետ` Գ. Հարությունյան
52-34-11

